
Иднэть краватканц удомстонза аф эряви тавачнемс, ату теенза ули кыржа кожфта, а сяс осалста кармай удома. Катк иднэсь уды валда вастоняса. Анцяк валць тэль ван сельмозонза.



	Иднэсь  куца  и  ушоса.





Иднэть аф анцяк шчамнянза, нуланянза улест арунят, муськфкат, а нингэ кожфкэсь-кэ улеза арунэ, коса сон эрэй. Стака, качаму, ши шини кожфсь уленди стама кутть эса, коса лама эрэй ломандэ. Стама кожфса оцютингэ кальдяв ваймонц тарксемац, а иднэть нингэ сяда пэк осал: сонь курок ушепти прэняц сэрэдьма.

Сиденяста ноляк кудозт ару кожф ушоста. Ару кожфсь, лятфтак, кутть эса стане-же эряви, кода ару, цебэрь кормось.

Велхьтяк иднэть ватанэ мархта нуланяса, ды паньчк кенькшть, ылэ валмэть. Тяфта тийк кафтошкаксть шизонза, штоба тэль уль. Кутть эса пуль; сиденяста штакшнек куцот кияксть, а лядыкс вастонянзон кутть, нарнийть начка лоскоца.

Тят сельгондэ, тяк нафнэ нолкцень кияксу, ды киндингэ тят мэргэ тяфта тийндэмода куцот.

Эрь шинэ иднэть лифнек ушу, кы̆да аф вишкэ марозсь, ды вармась, ылэ аш пизем. Кизонда, шимберьф кыртьк иднэть ушеса, анцек аф псить эса, ды кыртьк аф манить уторса.

Тят пэль ару кожфта ды валтть эзда идцень! Кизонда иднэть аф осал лифнемс ушу асенцэ шинзон эзда шачемода мелэ, а тялнда 2—3 недэлетнень эзда, шачемода мелэ.

